
Avisos
   *Recordamos aos veciños que o Concello organiza ao principio de cada mes a recollida de trastes e plásticos agrícolas polas casas. Os plásticos ou os trates non fai falla levalos a ningún punto en concreto, chega con avisar no Concello e pasase polas casas a recollela. 
    *Todas aquelas persoas que sexan usuarias da traída municipal e na vivenda estean empadroadas máis de 3 persoas deben pasar polo concello para que se faga o cambio e así lles saia máis económico o Canon da Auga. Este tramite non o terán que facer no caso de que xa se estea exento do pago. Así mesmo, aquelas familias que teñan o titulo de familia numerosa tamén poden solicitar a bonificación do canon no Concello.
Cultura
Aula de Teatro Municipal “ÁNXEL CASAL” de Arzúa. O ESTRANO VELORIO do Grupo Nenas Grandes 8 de marzo ás 21:00 horas na Casa da Cultura

   O grupo de teatro integrado por veciños do Concello de Arzúa virán representar unha obra cómica na Casa da Cultura. Unha obra moi graciosa e entretida.
Saídas ó Balneario de Brión
Un mes máis o Concello de Boimorto organiza saídas ó balneario de Brión. Realizaranse todos os martes da semana e sairase ás 15:30 de diante do Centro de Maiores. Para poder participar só hai que ser maior de 16 anos e anotarse no Concello con anterioridade, non fai falta cumprir ningún outro requisito. O prezo da actividade é de 7€ e inclúe desprazamento e dúas horas de balneario, piscinas con chorros e circuíto termal.

Datas para as que se ten programado as SAÍDAS:

Martes  5 de marzo - Martes 12 de marzo de 13

Martes 19 de marzo - Martes 26 de marzo

Deportes
   *XIMNASIO: Tódolos luns e mércores en horario de 18:00 a 20:00, a técnica de deportes estará no ximnasio para asesorar ós usuarios ou tamén para entrevistarse con novos usuarios interesados no servizo. Aproveitamos para lles recordar aos usuarios que deben pasar polo Concello a pagar a cota anual correspondente ó 2013.

   *TIRO CON ARCO: o sábado 9 de marzo terá lugar en Teo o VI Trofeo Concello de Teo, onde participarán os nenos e adultos de Boimorto. O pasado día 23 de febreiro na 4ª xornada da II Liga Adarve de equipos celebrada na Coruña os equipos de Boimorto acadaron o 2º e 6º posto.
   *PISCINA ARZÚA: este mes rematan as saídas que se están efectuando á piscina municipal de Arzúa, tódolos venres de 18.00 a 19.00, por conta propia, e que se levan a cabo por acordo entre concello e piscina, na que o prezo se ve diminuído. Os interesados en seguir con este programa nos meses de Abril a Xuño, deberán inscribirse ó longo deste mes, chamando ou acudindo á casa do concello. Mínimo de 8 inscritos. Se houbese xente poderiamos organizar outro grupo para os venres de 19:00 a 19:45 ou os xoves
 de 10:15 a 11:00, o grupo que reúna máis xente será o que se leve a cabo.
Grupo de Mocidade de Boimorto
Ó Concello de Boimorto gustaríalle poder contar coa mocidade do municipio para que poidan axudar na organización e realización de eventos culturais ou deportivos formando un grupo de colaboradores/as. O que pretendemos desta maneira é que a xente nova de Boimorto participe e se involucre activamente en todos aqueles eventos que se programan.
   Os participantes deben ter entre 16 e 25 anos e estar empadroados no Concello Para anotarvos podedes facelo no Concello. Máis información no 981 516 520, ou no enderezo electrónico normalizacion@boimorto.es
Por esta e outra iniciativas interesantes para a xuventude convocámolos para unha reunión informativa o vindeiro 23 de marzo ás 19:00 na Casa da Cultura.

Magreco 2013
Boimorto celebrará os próximos 6 e 7 de abril de 2013 unha gran feira denominada MAGRECO, un evento que esperamos se consolide como unha das principias feiras de exposición de maquinaria agrícola, artesanía e produtos ecolóxicos do interior de Galicia. A diferenza doutras mostras, Boimorto vai aglutinar unha serie de exposicións conxuntas e unha gran variedade de actividades que van facer desta feira un evento atractivo tanto para a xente do sector agrogandeiro coma para a xente que soamente ven dar unha volta.

Contaremos cuns 40 postos de artesanía e produtos ecolóxicos que expoñerán e venderan os seus produtos, uns 25 expositores de maquinaria moderna e uns 20 tractores antigos que farán rememorar o comezo da modernización do campo. Contaremos ademais con actividades para os máis pequenos da casa (obradoiros, xogos populares,...), cata de produtos ecolóxicos e un concurso condución de tractor para adultos e pequenos*1. Unha ampla programación organizada ó redor da feira e, como non, o que nunca pode faltar nunha festa galega, o polbo e churrasco a prezos populares (6€/ración)
Todos os veciños que teñan algún apeiro ou maquinaria antiga poden poñerse en contacto co Concello porque no caso de que a peza sexa interesante gustaríanos contar con ela para a exposición e contribuír ao crecemento deste gran evento.

Así que xa sabedes a primeira fin de semana de abril contamos con todos vós na Feira

*1 Desenvolvemento do Concurso: O concurso terá dúas seccións: unha para adultos e outra para nenos ata 8 anos. No caso dos adultos, deberase completar un circuíto conducindo un tractor con remolque e no caso dos cativos manexarán unha reprodución dun tractor por un circuíto, o requisito principal é estar inscrito con anterioridade e no caso dos adultos contar co carné de conducir. 

As bases estarán a disposición dos interesados na Casa do Concello ou no facebook da exposición: http://www.facebook.com/Magreco2013. Inscricións e máis info en cultura@

boimorto.es. 

